
ЖЕЛІЛІК ҚОҒАМНЫҢ ӘЛЕУМЕТТІК-ДИНАМИКАЛЫҚ ЖАҒДАЙЫНДА 
БОЛАШАҚ ПЕДАГОГ-ПСИХОЛОГТАРДЫҢ  

КОММУНИКАТИВТІК ДАҒДЫЛАРЫН ҚАЛЫПТАСТЫРУ МОДЕЛІ

Қазіргі кезеңде білім беру жүйесін цифрландыру жаһандық даму үдерістерінің маңызды ме-
гатенденцияларының бірі ретінде сипатталады. Осыған байланысты қоғамның желілік сипатта 
дамуының өзектілігі артып келеді. Желілік коммуникация әлеуметтік институттардың өзгеруіне, 
сондай-ақ әлеуметтік өзара қатынастардың жаңа формаларының қалыптасуына ықпал ететін ма-
ңызды факторлардың бірі болып табылады. Мұндай орта ынтымақтастықтың, өзара әрекетте-
судің және өзін-өзі ұйымдастырудың жаңа мүмкіндіктерін қалыптастырып, желілік қоғамның 
әлеуетін тиімді пайдалануға жағдай жасайды. Сонымен қатар ақпараттың жедел таралуы, ком-
муникациялық байланыстардың икемділігі және виртуалды әлеуметтік кеңістіктің кеңеюі әлеу-
меттік бәсекелестіктің және теңсіздіктің жаңа формаларының пайда болуына, сондай-ақ жеке 
тұлғалар мен әлеуметтік топтар арасындағы қарым-қатынас мазмұны мен сипатының өзгеруіне 
әсер етуде.

Мақалада желілік қоғамның әлеуметтік-динамикалық жағдайында болашақ педагог-психо-
логтардың коммуникативтік дағдыларын дамыту мәселесі қарастырылады. Зерттеу барысында 
болашақ педагог-психологтардың коммуникативтік дағдыларын қалыптастырудың теориялық 
негіздері айқындалып, желілік ортада нәтижелі қарым-қатынас пен өзара әрекеттесуді қамта-
масыз ететін негізгі компоненттер жүйеленді. Зерттеудің негізгі мақсаты – желілік қоғамның 
әлеуметтік-динамикалық жағдайларына бейімделген болашақ педагог-психологтардың комму-
никативтік дағдыларын қалыптастыру моделін теориялық тұрғыдан әзірлеу және оның тиімділі-
гін жоғары оқу орны жағдайында тәжірибелік апробациядан өткізу.

Зерттеу аясында желілік қоғам жағдайында болашақ педагог-психологтардың коммуника-
тивтік дағдыларының құрылымдық компоненттері, оларды бағалауға мүмкіндік беретін крите-
рийлер мен көрсеткіштер қарастырылды. Ұсынылған модельдің тиімділігін анықтау үшін сту-
денттердің тиісті коммуникативтік сипаттамаларының қалыптасу деңгейін бағалауға бағытталған 
эмпирикалық зерттеу жүргізілді. Тәжірибелік-эксперименттік жұмысқа М. Әуезов атындағы Оң-
түстік Қазақстан университетінің 152 студент қатысты.

Түйін сөздер: желілік қоғам, желі, коммуникация, дағды, коммуникативтік дағды, құзырет-
тілік, коммуникативтік құзыреттілік, әлеуметтік құрылым, әлеуметтік-динамикалық жағдай, мо-
дель.

Modeling of Formation of Communication Skills  
of Future Teachers-psychologists in the Socio-dynamic Conditions  

of a Network Society

In the modern educational sphere, digitalization occupies a leading position as one of the major 
global megatrends, highlighting the growing importance of the formation of a “network society.” This 
indicates that network communication is regarded as a system-forming source of transformation of social 
institutions and restructuring of social relations. It contributes to the development of new mechanisms 
of cooperation and self-organization within the network society and enables the realization of its posi-
tive potential.At the same time, the high speed of information exchange in the network society, flexible 
structures of interaction, and the development of a virtual social space may intensify social competition 
and inequality and change the nature of communication among individuals and social groups.The article 
examines the problem of developing the communication skills of future educational psychologists un-

der the socially dynamic conditions of the network society. The development of communication skills 
among future educational psychologists is theoretically substantiated and characterized by components 
that ensure effective interaction in a network environment.The aim of the study is to develop a model for 
fostering the communication skills of future educational psychologists under the socially dynamic condi-
tions of the network society and to test this model in a higher education institution. A brief analysis of the 
components, criteria, and indicators of the communication skills of future educational psychologists in 
the context of the network society was conducted.The model was tested within the framework of an em-
pirical study aimed at diagnosing the level of development of specific characteristics. A total of 152 stu-
dents from M. Auezov South Kazakhstan University participated in the experimental pedagogical study.

Keywords: network society, network, communication, skills, communication skills, competence, 
communicative competence, social structure, socio-dynamic conditions, model.

Моделирование формирования коммуникативных навыков  
будущих педагогов-психологов в социально-динамических условиях  

сетевого общества

В современной сфере образования ведущее место занимает цифровизация как одна из глав-
ных мегатенденций развития в мире, что актуализирует направление формирования «сетевого 
общества». То есть это свидетельствует о том, что сетевая коммуникация рассматривается как 
системообразующий источник трансформации социальных институтов и форматирования соци-
альных отношений, способствует развитию новых механизмов сотрудничества и самоорганиза-
ции в сетевом обществе, и приобретению сетевым обществом положительного потенциала. Вы-
сокая скорость обмена информацией в сетевом обществе, гибкие структуры взаимодействия и 
факторы формирования виртуального социального пространства приводят к усилению социаль-
ной конкуренции и неравенству, изменению характера коммуникации для отдельных лиц или со-
циальных групп. В статье рассматривается проблема формирования коммуникативных навыков 
будущих педагогов-психологов в социально-динамических условиях сетевого общества. Форми-
рование коммуникативных навыков будущих педагогов-психологов теоретически обосновано и 
характеризуется компонентами, обеспечивающими эффективное взаимодействие в сетевой сре-
де. Цель исследования – разработка модели формирования коммуникативных навыков будущих 
педагогов-психологов в социально-динамических условиях сетевого общества и ее апробация в 
вузе. Проведен краткий анализ компонентов, критериев и показателей коммуникативных навы-
ков будущих педагогов-психологов в условиях сетевого сообщества. Апробация модели прове-
дена в рамках эмпирического исследования, направленного на диагностику уровня выраженно-
сти конкретных характеристик. В опытно-педагогической работе приняло участие 152 студента 
Южно-Казахстанского университета им. М. Ауэзова.

Ключевые слова: сетевое общество, сеть, коммуникация, навыки, коммуникативные навыки, 
компетентность, коммуникативная компетентность, социальная структура, социально-динамиче-
ские условия, модель.

Кіріспе

«Әділетті Қазақстанның экономикалық ба-
ғыты: инновация және адами капитал» атты 
Жолдауында(2023) Мемлекет Басшысы: «Елі-
мізге жаңа технологияларды игеріп, иннова-
циялық оймен жұмыс істейтін, өзгерістерге тез 
бейім мамандар қажет. Білім беру саласы цифр-
лық трансформация мен жасанды интеллект 
мүмкіндіктерін толық пайдалану қажет», – деп 
атап көрсетуі сандық мәдениет пен адами құн-
дылықтар арасындағы тепе-теңдікті сақтай ала-
тын жаңа кәсіби модельдің негізін құрайды.

Ғылыми-экономикалық, техникалық даму 
стратегиясын жүзеге асырудың басты шарты 
жаңа кәсіптерге қойылатын талаптар, өзгерме-
лі құндылықтар мен бағыт-бағдарларды еске-
ре отырып, цифрлық ортада өмір сүріп, кәсіби 
қызметін жүзеге асыра алатын түлек дайындауға 
бағытталған ұлттық білім беру жүйесін модер-
низациялау болып табылады.

Сонымен қатар 2026 жылдың «Цифрландыру 
және жасанды интеллект жылы» деп жарияла-
нуы білім саласында инновациялық технология-
ларды кеңінен қолдану қажеттілігін нақтылай 
отырып, «Жасанды интеллект тек ІТ саласында 

Желілік қоғамның әлеуметтік-динамикалық жағдайында болашақ педагог-психологтардың коммуникативтік...

емес, әлеуметтік және білім беру сфераларында 
да күнделікті тәжірибеге айналуы тиіс», – деп 
тұжырымдалуы желілік қоғамның әлеуметтік-
динамикалық жағдайында болашақ педагог- 
психологтардың коммуникативтік дағдыларын 
қалыптастыру мәселесінің өзектілігін айқындай 
түседі.

Сондықтан желілік қоғамның әлеуметтік-ди-
намикалық жағдайында болашақ педагог-психо-
логтардың коммуникативтік дағдыларын қалып-
тастыру мәселесі ерекше өзектілікке ие:

- желілік қоғамда коммуникация көпарналы, 
интерактивті және жедел сипатқа ие, дәстүрлі 
офлайн кеңістікпен қатар цифрлық платформа-
ларда өзара әрекеттесу болашақ педагог-психо-
логтардан вербалды және вербалды емес қарым-
қатынас тәсілдерін меңгерумен қатар, цифрлық 
коммуникация мәдениетін, медиасауаттылықты 
және онлайн-консультация жүргізу дағдыларын 
талап етеді;

- желілік қоғамдағы әлеуметтік қатынастар-
дың динамикасының жастардың психологиялық 
ерекшеліктеріне әсер етуі болашақ педагог-пси-
хологтардың коммуникативтік дағдылары ақ-
парат жеткізумен шектелмей, эмпатиялық тың-
дау, сенімді қарым-қатынас орнату, конфликтіні 
конструктивті шешу және психологиялық қол-
дау көрсету қабілеттерін қамтуы тиіс;

- желілік қоғамда кәсіби іс-әрекеттің пәнара-
лық және коллаборативтік сипаты арта түсуі бо-
лашақ педагог-психологтардың ата-аналармен, 
әріптестермен, әкімшілікпен және басқа да ма-
мандармен тұрақты байланыс орнатуында тиім-
ді іскерлік коммуникация, командалық жұмыс, 
келіссөз жүргізу және фасилитация дағдыларын 
талап етеді;

- қазіргі қоғамда ақпараттың шамадан тыс 
көптігі мен жылдам өзгеруі болашақ педагог- 
психологтардың сыни ойлауын және рефлексив-
тік қабілетін дамытуға бағытталады. Коммуни-
кативтік дағдылар тұлғаның өзін-өзі танытуына, 
кәсіби ұстанымын дәлелдей алуына және кәсіби 
этика нормаларын сақтай отырып пікір алма-
суына негіз болады. 

Осы орайда, желілік қоғамның тұжырым-
дамалық, теориялық және мазмұндық-әдісна-
малық негіздерін зерттеу, ақпараттық дәуірдің 
құрылымдық сипаттамаларының теориялық мо-
делін талдау қажет. 

Зерттеудің мақсаты: желілік қоғамның 
әлеуметтік-динамикалық жағдайында болашақ 
педагог-психологтардың коммуникативтік дағ-
дыларын қалыптастыру моделін теориялық тұр-

ғыда негіздеу және оның тиімділігін тәжірибеде 
тексеру болып табылады. 

Зерттеудің міндеттері: «желі», «желілік қо-
ғам», «коммуникация», коммуникативтік дағды» 
ұғымдарын теориялық талдау; желілік қоғамның 
әлеуметтік-динамикалық жағдайларын анықтап, 
оның болашақ педагог-психологтардың комму-
никативтік дағдыларын қалыптастыруға әсерін 
зерттеу; желілік қоғамның әлеуметтік-динами-
калық жағдайында болашақ педагог-психолог-
тардың коммуникативтік дағдыларын қалып-
тастырудың теориялық моделінің тиімділігін 
анықтау.

Әдебиеттерге шолу

Қазіргі цифрлық трансформация үдерісте-
рі мен ақпараттық-коммуникациялық техноло-
гиялардың қарқынды дамуы болашақ педагог- 
психологтар тұлғасына қойылатын талаптарды 
түбегейлі өзгертуде, соның ішінде олардың кә-
сіби-коммуникативтік дағдыларын қалыптасты-
рудың қажеттілігін алға тартады.

Зерттеу мәселесін тұжырымдамалық не-
гіздеу базалық ұғым ретінде «желі», «желілік 
қоғам», «желілік құрылым немесе әлеуметтік 
құрылым» ұғымдарына талдау жасаудың қажет-
тілігін көрсетеді.

«Желі» ұғымы қазіргі уақытта әмбебаптық 
сипатта қолданылады, мысалы: желілік эконо-
мика, желілік логика, желілік құрылымдар, же-
лілік интеллект, желілік графика және т.б. 

«Желі – бұл өзара байланысты түйіндердің 
жиынтығы, түйіннің маңыздылығы желі мақсат-
тарына қол жеткізуге ықпал ететін кіріс ақпара-
тын өңдеудің тиімділігіне байланысты. 

«Желілік қоғам» (network society) тер-
минінің шығу тарихына назар аударсақ, бұл 
ұғымды алғаш рет норвегиялық ғалым Стэйн 
Брейтен(1981)«Адам және қоғам модельдері» 
кітабында (ұсынған, ол ағылшын зерттеушісі 
Джеймс Мартин қолданған сымсыз қоғам (wired 
society) ұғымына ұқсас болып келеді. 

Қазіргі қоғамды зерттеуде желілік тұғырдың 
жеке бағытын – экономикалық желілік талдау 
К.  Фримен, Э. фон Хиппел, П. Димаджио және 
басқалардың еңбектерінде ұсынылады. Бұл 
бағыт қоғамдағы технологиялық және эконо-
микалық дамумен желілік байланыстардың қа-
лыптасуымен тығыз байланысты. Желілік қоғам 
теориясына постиндустриалды қоғамның 

Д. Белл, К. Кумар, білім қоғамының Ф. Уэбс-
тер, «модернити» тұжырымдамасының авторла-



23

Л.Ж. Бегалиева және т.б.

ры Э. Гидденс, У. Бек, футурологтар Э. Тофф-
лер, Дж. Нейсбит үлес қосқан. 

Заманауи қоғамдағы ақпараттық-коммуни-
кациялық технологиялардың қарқынды дамуы, 
цифрлық ортада өзара әрекеттесудің кеңеюі 
және әлеуметтік байланыстардың виртуалды 
форматқа көшуі тұлғааралық қатынастың жаңа 
үлгілерін қалыптастыруда. Бұл үдерісті «желі-
лік қоғам» ұғымы арқылы ғылыми айналымға 
енгізген М.Кастельс (2004) қазіргі қоғамның құ-
рылымы ақпараттық ағындар мен желілік байла-
ныстарға негізделетінін атап көрсеткен.

М. Кастельс (2004) желілік қоғам тұжырым-
дамасының негізін қалаған. Автор жаңа қоғам 
құруға негіз болатын үш тәуелсіз үдерісті атап 
өтеді, олар: ақпараттық-технологиялық револю-
ция; қоғамдық формация (капитализм мен ком-
мунизм) жүйелерінің дағдарысы; жаңа әлеумет-
тік қозғалыстардың кең таралуы. Осы үш үдеріс 
жаңа әлеуметтік құрылымның (желілік қоғам), 
жаңа экономикалық құрылымның (жаһандық 
ақпараттық экономика) және жаңа мәдениет-
тің («нақты виртуалдылық» мәдениет) дамуына 
түрткі болады. Желілік қоғам – бұл әлеуметтік 
құрылымы микроэлектроникаға негізделген 
ақпараттық және коммуникациялық техноло-
гиялар негізінде жұмыс істейтін желілерден 
тұратын қоғам, барлық белгілі қоғамдар билік, 
байлық және мағына көзі ретінде ақпарат пен бі-
лімге негізделген. 

Желілік қоғам мен коммуникацияның желі-
лік формалары мәселесін жан-жақты зерттеген 
М. Кастельстің(2004) тұжырымдамасын жа-
һандану мен ақпараттандыру арқылы өзгеретін 
әлемдегі заманауи қоғамды, билікті, экономика-
ны, әлеуметтік өмірді түсіндіретін макротеория-
лар деп атауға болады. 

Желілік қоғам теориясының дамуы әлеумет-
тік, саяси және экономикалық құбылыстарды 
қамтитын әртүрлі әдіснамалық алғышарттармен 
негізделеді. М. Казаков (2014) қазіргі қоғамның 
дамуын желілік қоғам ретінде түсіндіру батыс-
тың ғылыми қауымдастығында танымал дей 
отырып, ақпараттық қоғамның қарқынды дамуы 
«ақпараттық қатынастың коммуникацияның же-
лілік формаларын зерттеу саласына ауысуына», 
әлеуметтіліктің жаңа түрі ретінде желілік қо-
ғамның қалыптасуының негізі коммуникативтік 
факторларға байланысты деп есептейді. Соны-
мен қатар автор қазіргі қоғамның макроәлеу-
меттік құрылымдарында әлеуметтік ынтымақ-
тастықтың төмендеуінің байқалуы қоғамның 
даралануы, ол әлеуметтік топтар тарапынан 

шоғырлануға саяси ерік-жігердің төмендеуінің 
салдары деп тұжырымдайды. Қазіргі қоғамда-
ғы ынтымақтастықтың негізгі формасының бірі 
– интернет-қауымдастықтарға белсенді қатысу 
артуда, бұл тенденция әлеуметтік ынтымақтас-
тықтың жастар ортасында, интернет-қауымдас-
тықтардағы күнделікті байланыстар деңгейінде 
жүзеге асырылуы көрсетеді және оны «мик-
роынтмақтастық» деп атауға болады.

Бүгінгі таңда электронды байланыс құрал-
дарын кеңінен қолдану желілік қоғам мен же-
лілік коммуникациялардың дамуын анықтайды. 
Автоматтандырылған оқытудың негізі сандық 
визуализация философиясы (CAI – Computer-
Aided Instruction) тұжырымдамасының автор-
лары А. Денес және М.М. Кайч «сандық ақпа-
раттық жарылыс дәуіріндегі коммуникацияның 
жаңа түсінігін негіздеп, коммуникация сандық 
сипаттағы субъектілердің қарым-қатынас техни-
касын сипаттайды», – деп тұжырымдайды. 

Сондықтан «коммуникация», «коммуни-
кативтік дағдылар» түсінігін нақтылау қажет. 
Коммуникация ойлармен, мәліметтермен, идея-
лармен және т.б. алмасу ретінде түсіндіріледі, 
белгілі бір мазмұнды бір санадан (ұжымдық 
немесе жеке) екіншісіне материалдық тасымал-
даушыларда жазылған белгілер арқылы беру деп 
анықталады. Сонымен қатар «коммуникация» 
адамдар арасындағы іскерлік және тұлғааралық 
қатынастардың құрылымын және адами қарым-
қатынаста ақпарат алмасуды сипаттау үшін бір-
лескен іс-әрекет барысында адамдар арасында 
түсініктер, идеялар, мүдделер, көңіл күйлер, 
сезімдер, көзқарастар және т.б. алмасу мағына-
сында қолданылады. 

Практикалық психологтың сөздігінде (Голо-
вин, 1998) «коммуникация» «тілдесу, қатысым» 
ұғымына жақын мағынада қолданылып, оған 
кеңейтілген түрде анықтама беріледі. Мұнда 
тілдесу, қатысым тірі және жансыз табиғатта-
ғы жүйелер арасында ақпарат алмасу жүретін 
байланыс, яғни, бір жағынан коммуникация қа-
рым-қатынасқа қарағанда кеңірек ұғым ретінде 
түсіндіріледі, ал екінші жағынан, коммуникация 
«тілдесу, қатысымға» жақын ұғым ретінде тек 
ақпаратты беру үдерісіне ғана қатысты емес деп 
қарастырылады. 

Қ.Б. Жарықбаев (1993) қарым-қатынас-
ты біріккен іс-әрекет қажеттілігін туғызатын, 
адамдар арасындағы байланыстың дамуын ор-
нататын күрделі көп жоспарлы үдеріс деп қа-
растырған. Адамдардың танымдық хабарлар ал-
масуы, өзара түсінісуі, бір-бірін қабылдауында 

қарым-қатынастың үш жағы бар: интерактивті, 
коммуникативті, перцептивті. Қарым-қатынас 
деңгейлері – мезо, макро, микро, стандартты, 
шаблонды, жабайы, рухани, іскер, ойын т.б. Қа-
рым-қатынас түрлері – әлеуметтік, бағдарлау, 
топтық, топаралық және т.б. Адамдар арасын-
дағы қарым-қатынас жасау да аса қажетті шарт-
тардың бірі – сөйлеушілердің өз ой пікірлерін 
өзгелерге, тыңдаушыларға қалайда жеткізіп, 
оларға әсер етуді көздесе, ал тыңдаушылардың 
қарым-қатынас орнатудағы сөйлеуші жақтың ой 
пікірін дұрыс ұғынып, оны іс жүзіне асыра білу 
мәдениеттілігіне байланысты. 

Ф.Ш.Оразбаеваның пікірінше (2002) «ком-
муникация» сөзінің негізгі мазмұны «жалпы 
қарым-қатынас», «араласу», «хабарласу», «бай-
ланыс» мағыналарын білдіреді, адамдардың тіл 
арқылы сөйлесу үдерісін, тілдесу ерекшелікте-
рін, тілдің әлеуметтік мәні мен қоғамдық қыз-
метін, адамдар арасындағы қарым-қатынасты, 
өзара түсінушілік болып табылады. Қарым-қа-
тынас үдерісінде сөйлеушілер өздерінің ойлары-
мен және сезімдерімен алмасады, бір-бірін жете 
танып, ашыла түседі, тілді одан әрі тереңірек 
меңгеріп, ойларын толығырақ жеткізсем деген 
қызығушылықтары артады. 

Коммуникация мен қарым-қатынастың өза-
ра байланысы мәселесін зерттеген ғалымдар 
Л.С. Выготский, А.А. Леонтьев, Г.М. Андреева, 
И.М. Юсупов және т.б.қарым-қатынас коммуни-
кацияны (ақпаратты беру), интеракцияны (өзара 
әрекеттестікті ұйымдастыру) және қабылдауды 
(өзара түсіністікті қабылдау және орнату) қам-
титынына баста назар аударады. Коммуникатив-
тік үдеріс ақпараттың арналар арқылы берілуі 
болса, оның негізгі функциялары әр элементтің 
даралығын сақтай отырып, әлеуметтік қауым-
дастыққа қол жеткізуден тұрады. Коммуни-
кативтік үдеріс басқарушылық, ақпараттық, 
эмоционалдық және фатикалық функцияларды 
жүзеге асыратын актілерден тұрады. Осы функ-
циялардың арақатынасы бойынша хабарламалар 
шартты түрде ерекшеленеді: ынталандырушы 
(сендіру, тапсырыс, сұрау), ақпараттық (ақпарат 
беру), экспрессивті (эмоционалдық тәжірибені 
қоздыру), фатикалық (байланыс орнату және 
қолдау).

Дағдылар іс-әрекетте қалыптасады, ал ком-
муникативтік дағдылар қарым-қатынас үдерісін-
де қалыптасады және жетілдіріледі. Коммуника-
тивтік дағдылар психологиялық-педагогикалық 
категория ретінде негізделеді, бұл мәселе ком-
муникативтік құзыреттіліктің коммуникативтік 

білім, коммуникативтік қабілет секілді компо-
ненттерімен бірге қарастырылып, әртүрлі аспек-
тіде түсіндіріледі: қарым-қатынас рәсімін білу 
С.Ю.Головин; қарым-қатынас субъектісінің 
өзінің тұлғалық сипаттамалары, қарым-қаты-
нас объектісінде бағдарлай білу М.А.Хазанова; 
қарым-қатынастың әртүрлі жағдайларындағы 
бағдарлану Г.С.Трофимова; коммуникативтік 
икемділік К.Е.Данилин; тұлғаның коммуника-
тивтік мәдениетін қалыптастыру А.В.Мудрик; 
қарым-қатынас және коммуникация үрдісінің 
өзара байланысы туралы тұжырымдамалық ере-
желер М.С.Каган, Е.И.Пассов; қарым-қатынас 
өзара байланыс, сондай-ақ қатынастарды жолға 
қою мақсатында олардың күш-жігерін біріктіру-
ге бағытталған ынтымақтастығы М.И. Лисина.

К.С. Құдайбергенова (2012) коммуника-
тивтік құзыреттілік пәндік (тілдік емес құзы-
реттілік), тілдік (сөйлеу әрекеті құзыреттілігі), 
әлеуметтік-мәдени (әлеуметтік қарым-қатынас, 
қарым-қатынас психологиясы саласындағы бі-
лім мен тәжірибе), прагматикалық (мотив, ұста-
ным және мақсат) компоненттер жиынтығынан 
тұрады деп тұжырымдайды.

В.Н. Мясищев (2004) қарым-қатынасты пси-
хикалық білім беруде пайда болатын, шындық-
тың нақты объектісін (қарым-қатынаста бұл 
басқа адам немесе қауымдастық) тану нәтиже-
лерін, сондай-ақ оған мінез-құлық, эмоцияны 
жинақтайтын психологиялық феномен ретінде 
зерттейді. 

Сондықтан болашақ педагог-психологтар-
дың коммуникативтік дағдыларын қалыптас-
тыруды сөйлеу әрекеті теориясымен, сөйлеу 
дағдыларымен, нақты және виртуалдық қарым-
қатынас үдерісімен байланыстыра отырып, зерт-
телетін құбылыстың өлшемдері мен көрсеткіш-
терін келесідей ұсынуға болады:

- ақпараттық-мазмұндық өлшем (нақты және 
цифрлық қарым-қатынас субъектілеріне бағ-
дарлану; нақты және цифрлық қарым-қатынас 
үдерісіне кіру, нақты және цифрлық қарым-қа-
тынастың вербалды және вербалды емес құрал-
дарын пайдалану);

- коммуникативтік-әрекеттік өлшем (нақты 
және цифрлық қарым-қатынастың стратегиясы 
мен тактикасын таңдау; өзінің коммуникатив-
тік әрекеттерін бақылау және үйлестіру; нақты 
және цифрлық қарым-қатынастың қажетті фор-
маларын табу);

- имидждік өлшем (нақты және цифрлық қа-
рым-қатынастың әртүрлі жағдайларында мінез-
құлықты саналы басқару, тұлғаны сыртқы кел-

беті мен мінез-құлқымен түсіндіру, нақты және 
цифрлық қарым-қатынастың басқа тақырыбын 
және өзін қабылдау; белсенді және мұқият тың-
дау).

Сонымен желілік қоғамның әлеуметтік-ди-
намикалық жағдайында болашақ педагог-пси-
хологтардың коммуникативтік дағдыларын қа-
лыптастыру нақты және виртуалдық кеңістіктегі 
адамдар арасындағы қарым-қатынас тұрғысы-
нан да сипатталады. 

Қазіргі қоғамды желілік құрылымдар қоғамы 
ретінде зерттеудің негізгі тәсілдеріне талдау жа-
салады. Желілік құрылым желіге икемділік пен 
динамикалық сипат беретін жаңа байланыстар-
ды қосу арқылы кеңейетін орталықтандырылма-
ған өзара байланысты түйіндер немесе тораптар 
кешені ретінде қарастырылады. 

Желілік құрылымдардың негізгі сипат-
тамалары ашықтық пен стихиялылық болып 
табылады:

- ашықтықты екі мағынада қарастыруға бо-
лады: бір жағынан, желі элементтерінің бір-бі-
ріне қатысты ашықтығы, оның бөліктері ара-
сындағы ішкі бөлімдердің болмауы, екінші 
жағынан, сыртқы ортаға қатысты шекаралардың 
ашықтығы;

- стихиялық еркіндіктің, өзгергіштіктің қа-
лыптасуы. Желіде элементтер арасында тұрақты 
байланыстар жоқ, олар өзекті мәселелерді шешу 
кезінде қалыптасады. Тұтастық желінің әртүрлі 
бөліктерінде болып жатқан үдерістерді синхрон-
дауға мүмкіндік беретін жылдам тиімді желілік 
байланыс арнасымен қамтамасыз етіледі.

Желілік құрылымдар мен желілік логиканың 
таралуы асинхрондылық, сызықтық емес, мән-
дік және аксиологиялық плюрализм, жариялы-
лықтың үстемдігі сипатына тән қазіргі уақытта 
ақпараттық-коммуникациялық желілермен қа-
лыптасқан.

Сонымен, қазіргі қоғамда ақпараттық-ком-
муникациялық технологиялардың дамуына бай-
ланысты желілік құрылымдар басымдыққа ие. 
Желілік құрылымдар полицентрлік болып табы-
лады және әрбір адам оларды қалыптастырудың 
ықтимал орталығы бола алады, мұндай құры-
лымдардың тұтастығы тиімді байланыс арнала-
рының болуымен қамтамасыз етіледі. Қоғамда 
мұндай коммуникациялық түйін жаңа ақпарат-
ты өңдеуге, жинақтауға және өндіруге, сондай-
-ақ ерік-жігер мен іс-әрекеттің субъектісі бола 
алатын әлеуметтік субъект болып табылады. 

Желілік құрылымдарға байланыс құрал-
дарын, бұқаралық ақпарат құралдарын, хабар 

тарату желілерін, Интернет, ұялы телекомму-
никациялық жүйелерді жатқызуға болады. Жал-
пы алғанда, сарапшылардың пікірінше, желілік 
құрылымдар өркениеттік дамудың постиндуст-
риалды кезеңінің ерекшеліктерін, олар дәстүр-
лі қоғамның құнды әлеуметтік иерархиялары 
мен қазіргі қоғамдағы ұтымды құрылымдардың 
(мемлекеттер, үкіметтер, саяси институттар, өн-
дірістік құрылымдар) орнына жаңашылдықтың 
келуін сипаттайды.

Желілік қоғам тұжырымдамасы индустриал-
ды қоғамның технологиялық экстраполяциясы-
нан ұйымдық қайта құруларға және жаһандық 
өзара тәуелді әлеуметтік құрылымның пайда бо-
луына баса назар аударады.

Әлеуметтік кеңістіктің өзін-өзі ұйымдасты-
руы жеке тұлғаның қызметін жандандырудың 
және оның қоғамдық динамикаға әсерінің за-
манауи және перспективалық формасы ретін-
де желілік әлеуметтік құрылымды тудырады. 
П.Бурдье (2005) әлеуметтік кеңістік тұжырым-
дамасының авторы ретінде «желілік қазіргі қо-
ғамның барлық құрылымдарын қамтиды және 
бұл әлеуметтік болмыс пен жалпы әлем туралы 
көзқарастарды өзгертеді, әрине, әртүрлі масш-
табтағы желілерді енгізеді», – деп есептейді. 

Әлеуметтік құрылым жаһандық, бірақ адам 
тәжірибесінің көп бөлігі аумақтық және мәдени 
тұрғыдан жергілікті. Ұлттық мемлекеттердің қа-
зіргі шекараларымен немесе олардың тарихи бі-
регейлігінің мәдени шекараларымен анықталған 
нақты қоғамдар өндіріс, тұтыну, байланыс және 
билікті құрылымдайтын ғаламдық желілерге қо-
судың және алып тастаудың логикасымен терең 
бөлінген. Фрагментация желілік қоғамның қры-
лымдық ерекшелігі болып табылады (Борха Ж., 
Кастельс М., 1997). 

Желілік қоғам – бұл жаһандық қоғам. Ға-
ламдық желілерде болып жатқан үдерістер бар-
лығына әсер етеді. Себебі, адам өмірін қалып-
тастыратын және бақылайтын негізгі іс-шаралар 
осы жаһандық желілерде ұйымдастырылған: 
қаржы нарықтары; трансұлттық өндіріс, тауар-
лар мен қызметтерді басқару және тарату; жоға-
ры білікті жұмыс күші; ғылым және технология; 
байланыс құралдары, мәдениет, өнер, спорт; жа-
һандық экономика мен үкіметаралық қатынас-
тарды басқаратын халықаралық институттар, 
дін; экономика және т.б.

Желілердің нақты құрылымы және олардың 
жұмыс істеу ерекшеліктері қазіргі қоғамдардың 
ұйымдық құрылымдарына экстраполяциялана-
ды. Бұл оларға бейімделу, жаһандану, фрагмен-

тация сияқты қасиеттерді белгілеуге мүмкіндік 
береді.

Білім беруде жүйелі түрде болып жатқан тех-
нологиялық үдерістер, негізінен қазіргі тәрбие-
леу мен оқыту үдерістерін тікелей жақсартумен 
байланысты болуы керек. Осыған байланысты 
әртүрлі технологиялық құралдарды енгізу пе-
дагогикалық үдерісті жетілдірумен және оның 
мүмкіндіктерін кеңейтумен қатар жүруі керек. 
Осылайша, «желілік қоғамның әлеуметтік-ди-
намикалығы» білім беруде оқытушыға студент-
термен бірге оның техникалық жағынан күрделі 
жақтарымен байланысуға мүмкіндік береді. Осы 
аспектіні оқу жоспарларына енгізетін білім беру 
бағдарламаларының саны үнемі өсіп келеді, сон-
дықтан әдістемелік жабдықтау және оқу-әдісте-
мелік базаны нығайту қажеттілігі артып келеді. 
Бұл технологияны енгізудің артықшылықтары 
мен әлеуеті даусыз, әсіресе бұл дербестікті да-
мытуға, танымдық қабілеттер мен мотивацияны 
арттыруға, коммуникативтік дағдыларын қа-
лыптастыруға ықпал етері сөзсіз.

Г.М. Андреева (2007) «қарым-қатынас» ка-
тегориясы «коммуникация» ұғымына қарағанда 
кеңірек дей отырып, қарым-қатынас құрылы-
мының коммуникативтік, интерактивтік және 
перцептивтік жақтарын атап көрсетеді. Комму-
никативтілік (байланыс, қарым-қатынас) үдеріс-
терінің компоненттері: ақпараттық компонент 
(ақпаратты қабылдау, игеру, пайдалану және 
беру қабілеті); интерактивті компонент (тиімді 
өзара әрекеттесуге қол жеткізу үшін әсер ету қа-
білеті); перцептивті компонент (қарым-қатынас 
субъектілерінің эмоционалды жағдайын барабар 
қабылдау қабілеті).

Қазіргі уақытта коммуникативті дағдыларды 
дамыту мәселесі теориялық және практикалық 
педагогикалық психологияда маңызды орын 
алады. Бұл болашақ педагог-психологтардың 
кәсіби дайындығы үшін ерекше маңызға ие. 
Өйткені, болашақ педагог-психологтардың іс-
әрекетіндегі көптеген күрделі қиындықтар ком-
муникация саласындағы білім, білік және дағды-
лардың жеткіліксіздігінен туындауы мүмкін. 

Сондықтан, болашақ педагог-психологтар 
кәсіби білім, дағдылар мен құзыреттіліктерді 
меңгеріп қана қоймай, коммуникативтік сала-
ны, тұлғааралық қарым-қатынас дағдыларын 
дамытуы керек. Осы міндеттерді шешу олардың 
коммуникативтік саласын дамытудың, желілік 
қоғамның әлеуметтік-динамикалық жағдайында 
болашақ педагог-психологтардың коммуника-
тивтік дағдыларын қалыптастырудың әдістеме-
лерін әзірлеуді және оқу үдерісіне енгізуді өзек-

ті етеді.
Қазіргі заманғы желілік құрылымдардың 

күшеюі ақпараттық технологиялардың кең та-
ралуына байланысты. Желілік құрылымдар дәс-
түрлі әлеуметтік иерархияға қарағанда бірқатар 
артықшылықтарға ие.

М. Кастельстің(2004) пікірінше, ақпараттық 
қоғамның негізгі институционалдық құрылымы 
желілік логиканы қамтиды. Жаһандық ақпарат-
тық қоғамды сипаттайтын бұл желілік логика 
соңғы уақытта зерттеу объектісіне айналатын 
тәуекелдерді өндірумен де байланысты. Олар-
дың нәтижелері тек ақпараттық қана емес, соны-
мен қатар тәуекелдердің коммуникативтік сипа-
тын да көрсетеді. Өйткені, әлеуметтік желілер, 
соның ішінде олардың ақпараттық-технология-
лық компоненті – Интернет қоғамдағы барлық 
қатынастардың негізі болатынын атап өтеді.

Ақпараттық дәуір ақпарат алмасу мен жаңа 
білім өндірісінің айқын үстемдігімен ақпарат-
тық-коммуникациялық технологиялардың өте 
жылдам дамуымен сипатталатын заманауи тари-
хи кезең. Мұндағы технологиялар медиа ресурс-
тарға еркін және дерлік қол жетімділікті қамта-
масыз етеді, желідегі байланыстардың жоғары 
қарқындылығын қолдайды. 

Бұл желінің қазіргі әлемнің негізгі сипатта-
масы ретінде жекелік, әлеуметтік, экономика-
лық және саяси өмірді қозғаушы күшке айна-
луын көрсетеді. 

Желілік қоғамның теориялық негіздемесі 
оның дамуында бірнеше кезеңдерден өтті.

Қазіргі ғылыми білімде «желі» және «желі-
лік құрылымдар» ұғымдары ең жалпы түрінде 
бір-бірімен байланысты желілер объектілерінің 
өзара әрекеттесетін жиынтығын көрсету үшін 
қолданылады. Желі кез-келген белгілі бір байла-
ныстар мен өзара әрекеттесулер болатын адам-
дардың немесе олардың топтарының жиынтығы 
ретінде анықталады.

М. Кастельс (2004) желілік құрылымды «өза-
ра байланысты түйіндер кешені және әр түйін-
нің нақты мазмұны қарастырылып отырған нақ-
ты желілік құрылымның сипатына байланысты, 
егер, желілер байланысқа қабілетті болса, жаңа 
түйіндерді қосу арқылы шексіз кеңейе алатын 
ашық құрылымдар» деп анықтады. Оның әлеу-
меттік морфологияның әлеуметтік әрекетке 
үстемдігін желілік құрылымдар қоғамының ай-
рықша белгісі деген пкірімен келісеміз, өйткені 
белгілі бір желіге жату қоғамдағы билік пен өз-
герістің маңызды көзі болып табылады. 

Желілік құрылымдар қоғамы коммуника-
тивті ортаның сапалы өзгеруімен сипатталады, 

мұнда ақпарат шешуші рөл атқарады, өйткені 
табиғаты бойынша ол кез-келген кедергілер мен 
шекараларға қарағанда басқаларға жылдам ене-
тін ресурс болып саналады. 

Қазіргі әлеуметтік-мәдени кеңістік желілік 
қағидасы бойынша құрылымдалған, қоғамда 
желілік құрылымдар басым болғандықтан, олар-
дың таралуы ақпараттық-коммуникациялық тех-
нологиялардың дамуымен тығыз байланысты.

Желілік қоғам (network society) ақпараттық 
және коммуникациялық технологиялардың да-

муына негізделген, әлеуметтік байланыстар мен 
экономикалық, мәдени үдерістердің желі арқылы 
жүзеге асуын сипаттайтын қоғамның формасы. 

Желілік қоғамның әлеуметтік-динамикалық 
жағдайы – бұл икемді, ақпаратқа негізделген, 
желілік байланыстар арқылы жүзеге асатын, 
жоғары мобильді және жаһандық әсерлерге тез 
жауап беретін әлеуметтік жүйе. Ол қоғамдағы 
әлеуметтік үдерістердің өзгеруі, олардың қар-
қыны, құрылымы және бағыттарын сипаттайды, 
оны негізгі аспектілері 1-кестеде көрсетіледі.

1-кесте
Желілік қоғамның әлеуметтік-динамикалық жағдайы

Желілік қоғамның әлеуметтік-
динамикалық аспектілері Негізгі сипаттамасы Әсері мен өзгерістері

Әлеуметтік құрылым
Икемді, желілік байланыстар; 

дәстүрлі иерархияның қысқаруы; 
децентрализация

Қоғамдық қатынастар 
орталықсызданады, әртүрлі әлеуметтік 

топтар өзара әрекеттеседі

Қоғамдық коммуникация
Жедел ақпарат алмасу; онлайн 

қоғамдастықтар; глобалды және 
жергілікті байланыстар

Азаматтық белсенділіктің жаңа 
формалары; ақпараттық қозғалыстардың 

таралуы жылдамдайды

Экономикалық және кәсіби сала
Ақпараттық және креативті экономика; 

фриланс және онлайн-кіріспе; үнемі 
жаңа дағдыларға бейімделу

Жұмыс нарығы динамикалық; кәсіптер 
мен біліктілік талаптары өзгеріп 

отырады

Мәдени және
құндылықтық аспект

Мәдени әртүрліліктің таралуы; жеке 
тұлға мен қауымдастық арасындағы 

баланс; құндылықтардың өзгеруі

Жеке бас пен әлеуметтік орта 
арасындағы үйлесім ізделеді; дәстүрлі 

нормалар трансформацияланады

Әлеуметтік тұрақтылық және 
тәуекелдер

Әлеуметтік мобильділік; ақпараттық 
тәуекелдер (жалған жаңалық, 

кибершабуыл); инновацияларға 
бейімділік

Қоғам тез бейімделеді, бірақ жаңа 
әлеуметтік кернеулер мен қауіптер 

пайда болады

Дереккөз/Ескертпе: Берілген кестені материалдарды талдау негізінде авторлар құрастырған

Сондықтан болашақ педагог-психологтар-
дың коммуникативтік дағдыларын қалыптасты-
ру желілік қоғамның әлеуметтік-динамикалық 
жағдайында кәсіби қарым-қатынасты тиімді жү-
зеге асыруға мүмкіндік беретін құндылық бағ-
дарды, теориялық білімді, практикалық білік-
тіліктер мен рефлексивтік қабілеттерді жүйелі 
дамыту үдерісі деп анықталады. 

Осыған байланысты тиімді қарым-қатынас-
ты оқыту кезінде болашақ педагог-психологтар-
ды субъект-субъектілік қатынастарды құруға, 
қарым-қатынас серіктесінің жас ерекшеліктері-
не сәйкес қарым-қатынас құралдарын оңтайлы 
пайдалануға, эмпатикалық тыңдауға, қарым-қа-
тынастағы этикет ережелерін сақтауға үйрету 
маңызды.

Қазіргі заманда қоғамның желілік құрылы-
мы болашақ мамандардың кәсіби және жеке 
дамуына елеулі әсер ететін факторға айналды. 
Болашақ педагог-психологтар үшін коммуни-
кативтік дағдылар – олардың кәсіби қызметінде 
табысты өзара әрекеттесу, студенттер мен әріп-
тестермен тиімді қарым-қатынас орнату, эмо-
ционалды және әлеуметтік интеллектті дамыту 
негізі болып табылады.

Желілік қоғам ақпараттық технологиялар 
мен интернет ресурстары арқылы әртүрлі ком-
муникациялық платформаларды ұсына отырып, 
болашақ педагог-психологтарға көпмәдениетті 
ортада өзара әрекеттесу мүмкіндігін кеңейтеді. 
Әлеуметтік желілер, кәсіби форумдар, онлайн-
курстар мен вебинарлар студенттердің тілдік, 

Желілік қоғамның әлеуметтік-динамикалық жағдайында болашақ педагог-психологтардың коммуникативтік...

вербалды және вербальды емес қатынас дағды-
ларын жетілдіруге мүмкіндік береді. Бұл оларға 
пікір алмасу, топтық жұмысты үйлестіру, талдау 
және конструктивті кері байланыс беру қабілет-
терін қалыптастыруға жағдай жасайды.

Сонымен қатар желілік қоғам ақпараттық 
кеңістікте өзекті этикалық және мәдени норма-
ларды сақтауды талап етеді. Болашақ педагог-
психологтар онлайн-коммуникацияны тиімді 
пайдалана отырып, өз ойларын анық жеткізе 
білу, аудиторияны тыңдау және эмоциялық кон-
текстті дұрыс түсіну дағдыларын дамытады. Бұл 
олардың кәсіби құзыреттілігін арттырып, жеке 
тұлға ретінде коммуникациялық икемділігін ны-
ғайтады.

Сонымен, желілік қоғам болашақ педагог-
психологтардың коммуникативтік дағдыларын 
дамытуда маңызды құрал болып табылады. Ол 
кәсіби ортада өзара әрекеттесу мәдениетін қа-
лыптастыруға, креативті ойлау мен сын тұрғы-
сынан ойлау қабілеттерін жетілдіруге ықпал 
етеді.

Коммуникативті дағдылар тұлғаның ойды 
дұрыс, сауатты, түсінікті түрде түсіндіре білу 
және оны дұрыс қабылдау қабілеті, сонымен қа-
тар оның жоғары теориялық және практикалық 
дайындығына негізделген саналы коммуника-
тивті әрекеттер кешені.

Жалпы алғанда, коммуникативті дағдылар 
қарым-қатынастағы өзін-өзі басқару және ком-
муникативті жағдаятты дұрыс бағалау дағдыла-
ры болып табылады. Коммуникативті білім мен 
дағдыларды қалыптастыру үдерісінде болашақ 
педагог-психологтар субъектілік өзара әрекет-
тесуді құру қағидаларын іске асырудың келесі 
тәсілдерін меңгеруі тиіс: 

- диалог құра білу (әңгімелесушілердің пси-
хологиялық теңдігі); 

- мәселені анықтау (кеңес берушінің жеке 
өсу үрдісін өзектендіру, оның белсенділігін ын-
таландыру); 

- дербестендіру (қарым-қатынас үдерісіне 
жеке қатысу); 

- жеке даралау (әңгімелесушінің даралығы-
на сәйкес педагогикалық ықпал ету құралдарын 
таңдау).

Желілік қоғамның әлеуметтік-динамикалық 
жағдайында болашақ педагог-психологтардың 
коммуникативтік дағдыларын қалыптастыру-
дың психологиялық шарттары мен перспектива-
лары жеке тұлғаның қолма-қол коммуникативті 
сапаларын жетілдірумен және кәсіби дайындық 
үдерісінде оның коммуникативтік әлеуетін ке-

ңейтумен байланысты. Бұл желілік қоғамның 
әлеуметтік-динамикалық жағдайында болашақ 
педагог-психологтардың коммуникативтік дағ-
дыларын қалыптастырудың теориялық моделін 
жасаудың қажеттілігін көрсетеді. 

Зерттеу материалдары мен әдістері

Осы орайда зерттеу жұмыстары үш кезеңде 
жүргізілді: 

- бірінші кезеңде болашақ педагог-психолог-
тардың коммуникативтік дағдыларын қалыптас-
тырудың әдістемелері негізделді; 

- екінші кезеңде желілік қоғам жағдайында 
болашақ педагог-психологтардың коммуника-
тивтік дағдыларын қалыптастыру деңгейлері 
(жоғары, орта, төмен) анықталды; 

- үшінші кезеңде болашақ педагог-психолог-
тарды кәсіби даярлау үдерісінде интерактивті 
әдістерді, цифрлық білім беру ресурстарын және 
онлайн-платформаларды қолданудың педагоги-
калық мүмкіндіктері қарастырылды. 

Зерттеу барысында теориялық (талдау, кон-
тент-талдау, модельдеу және т.б.), эмпирика-
лық (сауалнама, т.б.) және математикалық-ста-
тистикалық тұрғыдан өңдеу әдістерімен қатар 
В.Ф.  Ряховскийдің «Коммуникативтік қабілет-
терді анықтау» тесті қолданылады. Бұл әдістеме 
көмегімен алынған барлық диагностикаланатын 
көрсеткіштер бойынша деректер эксперименттік 
және бақылау топтарындағы болашақ педагог-п-
сихологтардың коммуникативтік дағдыларының 
қалыптасу деңгейін анықтауға негіз болады.

В.Ф. Ряховскийдің «Коммуникативтік қабі-
леттерді анықтау» тестінің ерекшелігі ұпай не-
ғұрлым аз болса, қарым-қатынас деңгейі соғұр-
лым жоғары болады. Тест 16 сұрақтан тұрады, 
олардың жауаптары қарым-қатынас жағдаятта-
рының күрделілігі мен эмоционалдық қанық-
тылығы әртүрлі респонденттің типтік немесе 
қалаулы мінез-құлқын сипаттауға мүмкіндік бе-
реді. Тест нәтижелерін түсіндіру автор әзірлеген 
жауап кілтіне сәйкес жүргізіледі. Әдістеме ұсы-
нылған сұрақпен келісу немесе келіспеу дәреже-
сін білдіру арқылы жауап беру керек: «иә»  – 2 
ұпай; «кейде» – 1 ұпай; «жоқ» – 0 ұпай. «Өте 
төмен» (30-31 ұпай), «төмен» (25-29 ұпай), «ор-
ташадан төмен» (19-24 ұпай), «орташа» (14-18 
ұпай), «орташадан жоғары» (9-13 ұпай), «жоға-
ры» (4-8 ұпай) және «өте жоғары» (3 ұпай немесе 
одан аз). Тест нәтижелері бойынша максималды 
саны 32 баллды құрайды және коммуникабель-
ді еместігін көрсетеді, ал ең аз ұпай саны артық 

Л.Ж. Бегалиева және т.б.

қарым-қатынас туралы айтуға мүмкіндік береді. 
Қарым-қатынас деңгейінің орташа көрсеткіші 
14-тен 24-ке дейінгі параметрлерге ие болуы ке-
рек. Бұл әдістеме коммуникативтік дағдыларды 
жеті деңгейлі шкала бойынша анықтауға мүм-
кіндік береді. 

Нәтижелер және талқылау

Экспериментке М. Әуезов атындағы Оңтүстік 
Қазақстан университетінен жалпы саны 152 сту-
дент қатысты. Оның ішінде, 6В03130-Психоло-
гия, 4 курс, 68 студент және 6В01110-Педагогика 
және психология, 3 курс, 8 студент, яғни барлы-
ғы 76 студент бақылау тобында болды. 6В01110-
Педагогика және психология, 2 курс. 4 студент; 
6В01101-Психология, 2 курс, 8 студент; 6В01110-
Педагогика және психология, 1 курс, 2 студент; 
6В01101-Психология, 1 курс, 4 студент; 6В03130-
Психология, 1 курс, 58 студент, яғни барлығы 76 
студент эксперименттік топта болды. 

Зерттеуіміздің мақсаты желілік қоғамның 
әлеуметтік-динамикалық жағдайында болашақ 
педагог-психологтардың коммуникативтік дағ-
дыларын қалыптастырудың теориялық моде-
лінің іс-әрекеттік компонентінің қалыптасуын 
зерттеу. 

Осы орайда, желілік қоғам жағдайында бола-
шақ педагог-психологтардың коммуникативтік 
дағдыларын қалыптастыру моделі көпдеңгейлі 

жүйе ретінде қарастырылады, оның төмендегі 
компоненттері анықталып, оларға қысқаша си-
паттама беріледі:

- мотивациялық компонент кәсіби коммуни-
кацияға мотивациясын, коммуникативтік іс-әре-
кеттің маңыздылығын түсінуін, оны тұлғалық 
және кәсіби құндылық ретінде қабылдауын, 
коммуникативтік іс-әрекетке қызығушылығын, 
әлеуметтік жауапкершілігін қамтиды;

- когнитивтік компонент коммуникативтік 
дағдыларды жүзеге асыруға қажетті психоло-
гиялық-педагогикалық білімдер жүйесін (қа-
рым-қатынас психологиясын, педагогикалық 
коммуникация, вербальды және вербальды емес 
өзара әрекеттестік, цифрлық коммуникацияның 
ерекшеліктерін) меңгеруін сипаттайды;

- іс-әрекеттік компонент кәсіби қарым-қаты-
насты жүзеге асыруға бағытталған практикалық 
біліктілік пен дағдылардың (тиімді диалог жүр-
гізу, тыңдай білу, кері байланыс орнату, конф-
ликт жағдайларын конструктивті шешу, кәсіби 
коммуникацияны ұйымдастыру, коммуникатив-
тік іс-әрекетін талдау, бағалау және жетілдіру, 
коммуникативтік тәжірибені саналы түрде рет-
теу) қалыптасуын қамтиды;

Зерттеу барысында желілік қоғамның әлеу-
меттік-динамикалық жағдайында болашақ педа-
гог-психологтардың коммуникативтік дағдыла-
рының қалыптасу деңгейін анықтау мақсатында 
әдістемелер іріктеліп, қалданылды (2-кесте). 

2-кесте
Желілік қоғамның әлеуметтік-динамикалық жағдайында болашақ педагог-психологтардың коммуникативтік дағдыларын 
қалыптастырудың компоненттері, өлшемдері мен көрсеткіштері 

Компоненттері Өлшемдері Көрсеткіштері
Мотивациялық 

компонент
- кәсіби коммуникацияға ішкі 
мотвациясының болуы, қарым-
қатынасты тұлғалық және кәсіби 
құндылық ретінде қабылдауы

- кәсіби коммуникацияға мотивациясының болуы;
коммуникативтік іс-әрекеттің маңыздылығын түсінуі, оны тұлғалық 
және кәсіби құндылық ретінде қабылдауы;
- коммуникативтік іс-әрекетке қызығушылығының болуы;
- әлеуметтік жауапкершілігінің болуы.

Когнитивтік 
компонент

- коммуникативтік дағдыларды 
жүзеге асыруға қажетті 
психологиялық-педагогикалық 
білімдер жүйесін меңгеруі

- қарым-қатынас психологиясын меңгеруі;
- педагогикалық коммуникация жүргізуі;
- вербальды және вербальды емес өзара әрекеттесуі;
- цифрлық коммуникацияның ерекшеліктерін білуі.

Іс-әрекеттік 
компонент

- кәсіби қарым-қатынасты 
жүзеге асыруға бағытталған 
практикалық біліктілік пен 
дағдылардың болуы

- тиімді диалог құра білуі, белсенді тыңдай білуі, кері байланыс 
орната алуы;
- конфликт жағдаяттарын конструктивті шешуі;
- онлайн және офлайн ортада кәсіби коммуникация жүргізуі;
- коммуникативтік іс-әрекетін талдау, бағалау және жетілдіру қабілеті;
- коммуникативтік тәжірибені саналы түрде реттеуі.

Дереккөз/Ескертпе: Берілген кестені материалдарды талдау негізінде авторлар құрастырған

Желілік қоғамның әлеуметтік-динамикалық жағдайында болашақ педагог-психологтардың коммуникативтік...

Кестеде көрсетілгендей, желілік қоғамның 
әлеуметтік-динамикалық жағдайында болашақ 
педагог-психологтардың коммуникативтік дағ-
дыларының қалыптасуының деңгейлері (жоға-
ры, орта, төмен) анықталады және олардың маз-
мұнына сипаттама беріледі.

Жоғары деңгей: болашақ педагог-психолог-
тардың коммуникативтік іс-әрекетке тұрақты 
мотивациясы қалыптасқан, кәсіби қарым-қа-
тынастың маңыздылығын толық түсінеді, ком-
муникация теориясы мен практикасы бойынша 
жүйелі білімді меңгерген, вербальды және вер-
бальды емес коммуникация құралдарын тиімді 
қолданады, офлайн және онлайн ортада диа-
логты сенімді жүргізіп, конфликт жағдаяттарды 
конструктивті түрде шешеді, өзінің коммуника-
тивтік әрекетіне сыни тұрғыдан талдау жасап, 
өзін-өзі жетілдіруге ұмтылады.

Орта деңгей: болашақ педагог-психолог-
тардың коммуникативтік іс-әрекетке оң көзқа-
расы қалыптасқанымен мотивациясы тұрақсыз, 
теориялық білімдері жеткілікті болғанымен, 
оларды тәжірибеде қолдануда қиындықтар кез-
деседі, қарым-қатынас барысында кейбір ком-
муникативтік қателер жіберуі мүмкін, өзіндік 
рефлексиясы бар, бірақ ол жүйелі сипат алмай-
ды және сыртқы қолдауды қажет етеді.

Төмен деңгей: болашақ педагог-психолог-
тардың коммуникативтік іс-әрекетке қызы-
ғушылығы төмен, кәсіби қарым-қатынастың 
маңызын толық түсінбейді, коммуникация тео-
риясы бойынша білімдері фрагментарлы, прак-
тикалық дағдылары жеткіліксіз, қарым-қатынас 
барысында сенімсіздік байқалады, кері байла-
ныс орнатуда қиындықтарға тап болады, өзін-өзі 
талдау дағдылары әлсіз, коммуникативтік қате-
лерін түзетуге ұмтылысы төмен.

Сонымен, болашақ педагог-психологтардың 
коммуникативтік дағдыларының қалыптасу дең-
гейін анықтау үшін В.Ф. Ряховскийдің «Комму-
никативтік қабілеттерді анықтау» тесті қолда-
нылады. 

Аталған әдістеме бойынша нәтижелерді тал-
дау келесідей көрсеткіштер береді:

-14-18 ұпай жинаған бақылау тобында 38 
студент (50%), ал эксперименттік топта 40 сту-
дент (52,30%). Студенттер қалыпты коммуни-
кабельді, ізденімпаз, қызықты сұхбаттасушы-
ны құлшыныспен тыңдайды, қарым-қатынаста 
шыдамды, өз көзқарасын ашуланбай қорғайды. 
Жаңа адамдармен кездесуге барады. Соған қара-
мастан, шулы компанияларды ұнатпайды, экст-
равагантты ерсі қылықтар мен сөз тіркестері ті-
тіркендіреді.

- 9-13 ұпай. жинаған бақылау тобында 22 
студент (29,04%), ал эксперименттік топта 21 
студент (28,08%). Студенттер өте көпшіл (кей-
де, мүмкін, тіпті шектен тыс). Барлығын білуге 
құштар, сөйлегіш, әртүрлі мәселелер бойынша 
сөйлегенді ұнатады, ал бұл басқалардың тітірке-
нуін тудырады. Жаңа адамдармен танысуға да-
йын тұрады. Назардың орталығында болғанды 
ұнатады, өтініштерден бас тартпайды, бірақ оны 
орындай бермейді. Кейде шашыраңқы, бірақ тез 
қайтады. Қиындықтарға тап болған кезде табан-
дылық, шыдамдылық және батылдық жетіңкіре-
мейді. Бірақ, өзін шегінбеуге мәжбүрлей алады.

- 4-8 ұпай жинаған бақылау тобында 16 сту-
дент (20,96%), ал эксперименттік топта 15 сту-
дент (19,72%). Студенттер коммуникабельді, 
әрқашан барлық нәрселерден хабардар болады. 
Барлық пікірталастарға қатысқанды ұнатады, 
дегенмен кейбір маңызды тақырыптар зерігуге 
алып келуі мүмкін. Кез-келген мәселе бойынша 
сөз қабылдауға дайын, тіпті егер бұл туралы үс-
тірт түсінік болса да. Барлық жерде өзін еркін 
сезінеді. Кез-келген нәрсені шешеді, бірақ оны 
әрдайым сәтті аяқтай алмайды.

Әдістемені қолданып жүргізілген зерттеу ба-
рысында алынған мәліметтерге жасалған талдау 
экспериментке қатысқан барлық студенттерде 
(152 студент) көп немесе аз дәрежеде коммуни-
кативтік дағдылары қалыптасқан деуге болады. 
Өйткені, әрбір топ бойынша орташа балл шама-
мен бірдей (ЭТ -18 балл, БТ-16 балл) және ор-
таша деңгейге сәйкес келеді, бұл студенттердің 
коммуникативтік дағдыларын одан әрі дамыту 
қажеттілігін көрсетеді (3-кесте).

3-кесте
В.Ф. Ряховскийдің «Коммуникативтік қабілеттерді анықтау» тесі бойынша нәтижелердің көрсеткіштері (%)

Деңгейлері/Шкалары Бақылау тобы (БТ) 76 студент Эксперименттік топ (ЭТ) 76 студент

Орташа 50% (38 студент) 52,30% (40 студент)

Орташадан жоғары 29,04% (22 студент) 28,08% (21 студент)

Жоғары 20,96% (16 студент) 19,72% (15 студент)

Дереккөз/Ескертпе: Берілген кестені материалдарды талдау негізінде авторлар құрастырған

Л.Ж. Бегалиева және т.б.

Сондықтан желілік қоғамның әлеуметтік-
динамикалық жағдайында болашақ педагог-п-
сихологтардың коммуникативтік дағдыларын 
қалыптастыру моделінің іс-әрекеттік компонен-
тінің қалыптасуын зерттеуге бағытталған экспе-
рименттік тәжірибе жұмыстарының нәтижелері 
келесі тұжырымдар жасауға мүмкіндік береді: 

- жоғары деңгейде болашақ педагог-психо-
логтар офлайн және онлайн ортада диалогты 
сенімді жүргізіп, конфликт жағдаяттарды конст-
руктивті түрде шешуге, өзінің коммуникативтік 
әрекетіне сыни тұрғыдан талдау жасап, өзін-өзі 
жетілдіруге ұмтылады;

- орташа деңгейде болашақ педагог-психо-
логтар қарым-қатынас барысында кейбір комму-
никативтік қателер жіберуі мүмкін, өзіндік реф-
лексиясы бар, бірақ ол жүйелі сипат алмайды 
және сыртқы қолдауды қажет етеді, коммуника-
тивтік тәжірибені саналы түрде реттеу дағдысы 
толық қалыптаспаған;

- төмен деңгейде болашақ педагог-психо-
логтарда қарым-қатынас барысында сенімсіздік 
байқалады, кері байланыс орнатуда қиындық-
тарға тап болады, өзін-өзі талдау дағдылары әл-
сіз, коммуникативтік қателерін түзетуге ұмты-
лысы төмен (1-сурет).

1-сурет 
В.Ф. Ряховскийдің «Коммуникативтік қабілеттерді анықтау» тесті нәтижелерінің диаграммасы

Дереккөз/Ескертпе: БТ – Бақылау тобы. ЭТ – Эксперименттік топ
Берілген суретті материалдарды талдау негізінде авторлар құрастырған

Осыдан желілік қоғамның әлеуметтік-дина-
микалық жағдайында болашақ педагог-психо-
логтардың коммуникативтік дағдыларын қалып-
тасуының орташа деңгейде болуы тұлғааралық 
қарым-қатынастың маңызды аспектілеріне (қа-
рым-қатынаста бастамашылық, коммуникатив-
тік сөйлеу белсенділігі, диалог құра білу) баса 
назар аударуды талап етеді. Дамыған коммуни-
кативтік дағдыларының болуы қарым-қатынас 
пен байланыс орнатуды жеңілдетеді. Мұндай 
дағдыларға тыңдау, орынға сөйлеу, әңгімені 
жалғастыру, әңгімелесушіге жүгінудің дұрыс 
түрін таңдау мүмкіндігі жатады. Бұл әлеуметтік 

дағдының негізіне табиғи қарым-қатынас және 
психологиялық байланысқа түсу, қарым-қаты-
нас барысында өзара қабылдауға негізделген 
сенімді қатынастарды қалыптастыру мүмкіндігі 
алынады. 

Қорытынды

Қоғамның экономикалық және саяси өмі-
ріндегі қарқынды өзгерістер кезеңінде адам-
ның өзін қоршаған әлеуметтік ортаға бейімделу 
мүмкіндіктеріне қызығушылық артады. Қазіргі 
уақытта адамның тұлғааралық кеңістігін ұйым-

Желілік қоғамның әлеуметтік-динамикалық жағдайында болашақ педагог-психологтардың коммуникативтік...

дастыруды және оның әлеуметтік ортаға бе-
йімделуін анықтайтын жеке коммуникативтік 
сипаттамаларды зерттеу маңызды. Бұл желілік 
қоғамның әлеуметтік-динамикалық жағдайында 
болашақ педагог-психологтардың коммуника-
тивтік дағдыларын қалыптастыру үдерісінің мә-
нін ашып көрсетудің қажеттілігін айқындайды. 

Желілік қоғамның негізгі әлеуметтік-ди-
намикалық жағдайына келесілерді жатқызуға 
болады:

- әлеуметтік құрылымдарды «желіге қосу»: 
қатаң иерархиялардан жеке, топтық және қо-
ғамдық деңгейлердегі икемді, өзін-өзі ұйымдас-
тыратын желілерге көшу;

- әлеуметтік шындықты виртуалдандыру: 
интернет-технологиялар негізінде құрылған 
жаңа тіршілік кеңістігін (әлеуметтік виртуалды-
лық) қалыптастыру;

- теңсіздік құрылымының өзгеруі: желілік 
трансформация әлеуметтік бәсекелестіктің кү-
шеюіне және орта таптың нашарлауына алып 
келеді;

- ақпараттың жылдамдығы мен қол жетімді-
лігі: байланыс орнату мен ақпарат алмасудағы 
кедергілерді азайту, бұл адамды деректер жыл-
дамдығына тәуелді етеді;

- әлеуметтік тұрақсыздық: басқару мен өзін-
-өзі ұйымдастырудың жаңа модельдеріне үнемі 
бейімделу қажеттілігін талап етеді. 

Бұл жағдайлар қоғам құрылымын үнемі жа-
ңартып отыру жағдайында басқарудың жаңа тә-
сілдерін талап ете отырып, әлеуметтік қатынас-
тарды өзгертеді.

Болашақ педагог-психологтардың комму-
никативтік дағдыларын қалыптастыру олардың 
кәсіби маман ретінде қалыптасуының қажетті 
факторларының біріне саналады. Алдымен сту-
денттерге жоғары білікті маманға қажет ком-
муникативті қасиеттері туралы дұрыс түсінік 
беру керек және оқу жылдарында осы сапалар-
ды қалыптастыру, жетілдіру қажет. Ол үшін 
болашақ педагог-психолог ретінде стденттер-
дің коммуникативтік қабілеттері мен кәсіби 
құзыреттіліктерін арнайы тапсырмалар жүйесі 
арқылы іс-әрекеттің кәсіби модельдерін меңгер-
туге бағыттауға болады. Мұндай арнайы оқыту 
олардың коммуникативтік дағдыларымен бірге 
қарым-қатынас қабілеттерінің деңгейі мен тиім-
ділігін арттырады.

Тұлғаның коммуникативті саласын дамыту 
студенттік жаста ең сәтті болып табылады, онда 
белгілі бір коммуникативті алғышарттар қалып-
тасқан, толыққанды даму үшін негіз қаланған, 
бірақ сонымен бірге оларды одан әрі жақсарту 
және жетілдіру мүмкіндігі бар. 

Дамыған коммуникативтік дағдылар сту-
дентке қарым-қатынас қиындықтарын жеңуге 
көмектеседі, сонымен қатар тиімді қарым-қаты-
нас жасау қабілетін анықтайды. Өйткені жоғары 
дамыған коммуникативті қабілеттері бар бола-
шақ педагог-психологтардың жеке өнімділігі 
жоғары. Коммуникативтік саланың жоғарыда 
аталған барлық аспектілері студенттердің кәсі-
би педагог-психолог ретінде қалыптасуында ма-
ңызға ие.

Қаржыландыру
Зерттеу қандай да бір мемлекеттік, коммер-

циялық немесе коммерциялық емес ұйым тара-
пынан арнайы қаржылық қолдау алған жоқ.

Алғыс білдіру
Авторлар зерттеуге қатысып, өз уақытын бө-

ліп, құнды жауаптар берген барлық қатысушы-
ларға шынайы алғысын білдіреді.

Мүдделер қақтығысы
Авторлар осы зерттеуге байланысты қандай 

да бір мүдделер қақтығысының жоқ екенін мә-
лімдейді.

